
Edikasyon espesyal pou debitan 
 

Apèsi sou lekòl la:   
Sèvis edikasyon espesyal pou debitan disponib pou timoun ki gen laj 3zan rive 5 kan ki gen andikap oswa reta nan devlopman 
yo ki afekte kapasite yo pou aprann. Depatman edikasyon Vil Nouyòk  Department of Education (DOE).ofri sèvis sa yo gratis 
pou timoun ki elijib  These services are provided to eligible children free of charge by the Komite pou edikasyon espesyal pou 
debitan Committee on Preschool Special Education (CPSE) responsab pou fè evalyasyon pou edikasyon espesyal pou debitan. 
Biwo regyonal CPSE yo sèvi fanmi nan distri lekòl ki pa yo, kèlkeswa kote yon timoun ale nan lekòl. Pou kontakte CPSE, ale sou 
paj entènèt http://schools.nyc.gov/Academics/SpecialEducation/Help/Contacts/CSECPSE.  
 

Pwosesis IEP a: 

 

Rekòmandasyon:   
Avan yo fè yon rekòmandasyon ba CPSE a, fanmi ak pwofesè yo ta dwe travay ansanm pou aplike divès entèvansyon 
devlopmantal ak akademik pou sipòte timoun lan. Yon rekòmandasyon dwe: 

 Fèt alekri ba CPSE k ap sèvi distri fanmi an; epi 

 ki soti nan men yon paran, direktè yon lekòl DOE oswa yon administratè 
CPSE. 

 

Yon rekòmandasyon ta dwe: 

 Mande yon evalyasyon edikasyon espesyal pou debitan; 

 Dekri tout domèn presi pwoblèm yo ak tout sèvis timoun lan te resevwa 
avan; 

 Bay tout enfòmasyon sou jan pou yo kontakte fanmi an; epi 

 Di nan ki lang fanmi an prefere kominike, si se pa anglè. 
 

Yon lòt fason pou kòmanse pwosesis rekòmandasyon an se pou yon lòt moun 
soumèt yon demand. Yon demand pou rekòmandasyon ka abouti ak yon 
rekòmandasyon. Yon demand pou rekòmandasyon dwe: 

 Fèt alekri ba CPSE k ap sèvi distri fanmi an; 

 Soti bòkote manm estaf lekòl  timoun lan oswa lekòl li elijib pou ale a, doktè l oswa manm estaf pwofesyonèl yon 
ajans piblik ki responsab byennèt, sante oswa edikasyon timoun; 

 Bay rezon pou rekòmandasyon an epi mete ladan rezilta tès, dosye oswa rapò ki jistifye rekòmandasyon an;  

 Dekri entèvansyon yo itilize pou amelyore pèfòmans timoun lan avan rekòmandasyon an; epi  

 Dekri degre kontak oswa patisipasyon paran avan rekòmandasyon an. 
 

Lè yo fin resevwa demand rekòmandasyon an, CPSE  a pral dakò pou rekòmande evalyasyon timoun lan nan espas 10 
jounlekòl, oswa bay paran an yon kopi demand pou rekòmandasyon an, enfòme paran an sou dwa li genyen pou rekòmande 
timoun lan pou yon premye evalyasyon, epi ofri paran an opòtnite pou reyinyon. 
 

Evalyasyon :   
Paran yo ap chwazi yon lokal pou evalyasyon. Administratè CPSE a pral ede paran yo si sa nesesè.  Apresa, timoun lan pral sibi 
yon evalyasyon ki gen ladan: yon evalyasyon sikolojik; yon istwa sosyal; yon evalyasyon fizik; yon obsèvasyon timoun lan; ak 
lòt evalyasyon ki apwopriye si sa nesesè pou verifye faktè fizik, mantal konpòtman ak emosyonèl ki lakoz andikap yo sispèk 
timoun lan genyen an. 
 

Lokal evalyasyon an pral: 

 Eksplike pwosesis evalyasyon an ak dwa pou pwosè san patipri; 

 Chèche konnen enkyetid paran an, obsèvasyon ak enfòmasyon enpòtan; 

 Jwenn konsantman alekri pou evalyasyon; 

Lè yo fin resevwa rekòmandasyon an, 
CPSE a pral voye babagy sa yo pa lapòs 
ba paran an: 

 Avi pou rekòmandasyon; 

 Avi sou garanti pou pwosedi 
Depatman edikasyon eta Nouyòk 
New York State Education 
Department (NYSED) 

 Konsantman pou yon premye 
evalyasyon pou debitan; ak  

 Lis lokal evalyasyon NYSED 
apwouve. 

Rekòmandasyon Evalyasyon Reyinyon CPSE Aplikasyon IEP
Evalyasyon 

anyèl

 Avèti CPSE a lè yo jwenn konsantman an; 

 Fè evalyasyon ki nesesè yo(fòmèl oswa enfòmèl); 

 Ranpli rapò rezime evalyasyon an nan lang paran yo prefere; epi  

 bay paran an ak CPSE a kopi rapò evalyasyon tankou rapò rezime evalyasyon an, avan reyinyon CPSE. 
 

Reyinyon CPSE:   
Lè yo fin resevwa ak revize evalaysyon an ak rapò sou rezime a, ansanm ak dokiman fanmi an bay, CPSE a pral fikse dat yon 
reyinyon pou evalye si timoun lan elijib pou sèvis edikasyon espesyal. Reyinyon sa a dwe fèt nan 60 jou kalandriye apati dat yo 
te resevwa konsantman paran an, sofsi toude pati yo dakò pwolonje l. Y ap envite paran yo pou patisipe nan reyinyon an. Lòt 
moun k ap patisipe gen pami yo omwen yonn nan pwofesè edikasyon espesyal timoun lan oswa founisè a(oswa yon pwofesè 
edikasyon espesyal oswa foounisè a si timoun lan pako gen okenn pwofesè/founisè edikasyon espesyal) epi li ka gen tou yon 
reprezantan lokal evalyasyon an, lòt pwofesè ak lòt moun paran an vle. Nou ankouraje pwofesè edikasyon jeneral yo patisipe 
paske omwen yonn nan pwofesè edikasyon jeneral timoun lan oblije la si timoun lan patisipe nan yon pwogram edikasyon 
jeneral. 
  

CPSE a pral deside si timoun lan elijib pou sèvis yo si andikap timoun lan afekte patisipasyon l nan aktivite ki apwopriye pou laj 
li ak si li gen yon reta nan domèn fonksyònman entelektyèl, langaj ak kominikasyon, adaptasyon, sosyo emosyonèl oswa 
koòdinasyon oswasi timoun lan satisfè lòt kondisyon ki fikse nan regleman yo. Si yo detèmine ke timoun lan se yon elèv 
debitan ki gen yon andikap,  y ap mete anplas yon Plan Edikasyon endividyèl Individualized Education Plan (IEP). Yon IEP gen 
ladan ladrès ak kapasite aktyèl yon elèv. Li fikse objektif akademik li epi li detèmine ki sipò ak sèvis edikasyon espesyal y ap ba 
li pou kore pwogrè akademik timoun lan. 
 

Aplikasyon IEP:   
IEP a ap gen ladan anplis lòt eleman pèsonèl sou timoun lan, bagay sa yo: 

 Nivo pèfòmans aktyèl li; 

 Objektif anyèl yo ka mezire; 

 Pwogram ak sèvis Edikasyon espesyal yo rekòmande; 

 Anviwònman ki gen mwens restriksyon an ki konsidere sèvis edikasyon espesyal timoun lan bezwen, melanj ak timoun 
ki pa gen IEP ak rapwochman ak lakay fanmi an; ak 

 Akomodasyon ak chanjman. 
 

 

 
 
 
 
 
 
 
 
 
 
 
 

Evalyasyon anyèl:   
Yo dwe revize IEP a omwen yon fwa chak ane. CPSE a pral fè yon reyinyon evalyasyon anyèl pou mezire pwogrè elèv la ak 
deside si yo ta dwe modifye pwogram oswa sèvis elèv la pou l vin gen anviwònman ki gen mwens restriksyon elèv la.  
 

Anplis, CPSE a pral fè aranjman pou yon lòt evalyasyon lè paran, pwofesè oswa founisè sèvis la mande sa ak lè li apwopriye, 
toutotan li pa fèt plis pase yon fwa pa ane, sofsi paran yo ak CPSE a dakò yon lòt bagay. 
 
 
 
 
 

Pi bon metòd pou aplikasyon IEP 

 Asire yo kenbe IEP a yon kote ansekirite ki fèmèn. 

 Devlope plan leson ak estrateji chak jou pou konsidere objektif ki nan IEP elèv la. 

 Kolekte done aktyèl pou mezire pwogrè elèv parapò ak objektif ki nan IEP a epi kreye estrateji 

planifikasyon ak aplikasyon si nesesè. 

 Fè reyinyon san rete avèk founisè yo(paegzanp terapis pou langaj, terapis pou okipasyon, terapis fizik, 

pwofesè, SEIT)pou diskite ak planifye sipò pou pwogrè ak bezwen elèv. 

 Mete tan regilyèman pou pwofesè salklas ak parapwofesyonèl pou diskite plan jounen an ak pou elèv 

anpatikilye. 

Pwogram ak sèvis edikasyon espesyal pou debitan: 
Avan yo ofri sèvis yo, CPSE a dwe jwenn konsantman paran an, epi bay paran an avètisman alkeri ak yon kopi IEP a. 

 

Gen yon seri sèvis ki disponib pou sipòte elèv debitan ki gen andikap. Sèvis sa yo tonbe nan yon seri ki soti nan anviwònman ki 
gen mwens restriksyon an pou rive nan sa ki gen plis restriksyon an. Pwogram ki gen mwens restriksyon yo pèmèt timoun yo 
resevwa sèvis ansanm avèk elèv ki pa gen andikap. Pwogram ki gen plis restriksyon yo disponib pou timoun ki nan bezwen plis 
sipò ak sèvis espesyalize.  
 

Deskripsyon pwogram  sèvis 

Sèvis ki mache avèk Edikasyon 
espesyal Related Services 

Terapi fizik, terapi okipasyon, terapi langaj/diskou, counseling, sèvis oryantasyon ak 
sèvis pou deplasman, sèvis odisyon, vizyon ak sèvis sante 

Sèvis pwofesè yo fè vin jwenn elèv la 
pou Edikasyon espesyal Special 
Education Itinerant Teacher (SEIT) 

Edikatè espesyal sètifye pou travay anasanm ak yon elèv sou ladrès akademik, 
emosyonèl ak sosyal; yo ka bay sèvis yo an tigwoup oswa anpatikilye 

Klas espesyal nan yon Anviwònman 
entegre Class in Integrated 
Setting(Demi jounen ak jounen 
anplen tan) 

Rekòmandasyon pou yon salklas kote gen elèv ki gen andikap ak elèv ki pa gen 
andikap ansanm avèk de pwofesè( yon pwofesè Edikasyon jeneral ak yon pwofesè 
Edikasyon espesyal). 

Klas espesyal(Demi jounen ak jounen 
anplen tan) 

Rekòmandasyon pou yon salklas ki sèvi sèlman elèv ki gen andikap ki gen bezwen 
yo pa ka satisfè nan anviwònman edikasyon jeneral oswa nan salklas entegre 

Plasman nan rezidans Se yon pwogram eta a apwouve ki fèt pou yon minimòm 5èd tan pa jou, senk jou pa 
semèn nan yon lokal kote timoun ap resevwa swen 24èdtan pa jou 

 

Sipò ak sèvis anplis yo se yon sèvis parapwofesyonèl endividyèl, teknoloji sipò, sèvis bileng ak sipò onivo konpòtman. 


